
1 статья. Пыртны "Коми Республикаын канму услугаяс юкӧнын ӧткымын юалӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2009, 49 №, 996 ст.; 2010, 44 №, 1018 ст.; 2011, 55 №, 1671 ст.; 2012, 13 №, 310 ст.; 2013, 11 №, 227 ст.; 2014, 27 №,  522 ст.) татшӧм вежсьӧмъяс:
1. 1 статьяӧ содтыны татшӧм сюрӧса 81 пункт:
"81) Коми Республикаса олӧмӧ пӧртысь  власьт органъяслӧн юӧртан системаясысь выпискаяслӧн сюрӧс да формат дорӧ корӧмъяс урчитӧм, кодъяс сетӧны канму услугаяс (водзӧ – услугаяс сетысь органъяс), тайӧ Оланпаслӧн 11 статья серти;".
2. Содтыны татшӧм сюрӧса 11 статья:
"11 статья. Шыӧдчысьлӧн корӧм серти бумага вылын выпискасӧ выписка подув вылын, кутшӧмӧс босьтӧма электроннӧя органъяслӧн юӧртан системаясысь, кодъяс сетӧны услугаяс (водзӧ – юӧртан системаяс), лӧсьӧдігӧн Коми Республикаын канму да муниципальнӧй услугаяс сетан уна мога шӧринъяс могмӧдӧны юӧртан системаясысь выпискаяслӧн сюрӧс да формат дорӧ Коми Республикаса Веськӧдлан котырӧн урчитӧм корӧмъяссӧ кутчысьӧмсӧ.
Юӧртан системаясысь электроннӧя босьтӧм выписка подув вылын бумага вылын выписка дасьтігӧн могмӧдӧны лӧсялана юӧртан системаясысь босьтӧм юӧрлысь вежласьтӧмлунсӧ, а сідзжӧ юӧртан системаясысь выпискаяслӧн сюрӧс да формат дорӧ Коми Республикаса Веськӧдлан котырӧн урчитӧм  корӧмъясӧ кутчысьӧмсӧ.
Юӧртан системаясысь бумага вылын лӧсьӧдӧм выпискаын индӧны юӧртан системалысь ним,  Коми Республикаын уна мога канму да муниципальнӧй услугаяс сетан шӧринлысь ним да ин, коді сетіс юӧртан системаысь лӧсялана выпискасӧ, а сідзжӧ мукӧд тӧдмӧг, мый урчитӧма юӧртан системаясысь выпискаяслӧн сюрӧс да формат дорӧ  Коми Республикаса Веськӧдлан котырлӧн урчитӧм корӧмъясӧн.".
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны тайӧ Оланпас збыльмӧдӧмсӧ могмӧдысь нормативнӧй инӧда актъяс.

